
 

 

 

 

 

                                                                                                             UPA 2015/Imm.76-74-75 

                                                                                                             11 marts 2015 

                                                                                                             Ane Hansen 

Imm. 76 

Una pillugu siunnersuut: Imarsiornerup isumannaatsuunissaa pillugu inatsisit allannguutaat 

pillugit inatsisip Kalaallit Nunaannut atortuulersinneqarnissaanik kunngip peqqussutaa 

pillugu Kalaallit Nunaanni Namminersorlutik oqartussat oqaaseqaataat pillugu Inatsisartut 

aalajangiinissaat 

(Ineqarnermut, Sanaartornermut Attaveqaqatigiinnermullu Naalakkersuisoq) 

 

Imm. 74 

Una pillugu siunnersuut: Imaanut aqqartartutut suliaqarneq aqqartartullu atortui 

il.il. pillugit inatsisip allannguutai pillugit inatsisip Kalaallit Nunaannut 

atortuulersinneqarnissaanik kunngip peqqussutaa pillugu Kalaallit Nunanni 

Namminersorlutik Oqartussat oqaaseqaataat pillugu Inatsisartut aalajangiinissaat 

(Ineqarnermut, Sanaartornermut Attaveqaqatigiinnermullu Naalakkersuisoq) 

 

Imm. 75 

Una pillugu siunnersuut: ilisimasortat pillugit inatsisip ilaata Kalaallit Nunaannut 

atortuulersinneqarnissaanik kunngip peqqussutaa pillugu Kalaallit Nunanni 

Namminersorlutik Oqartussat oqaaseqaataat pillugu Inatsisartut aalajangiinissaat 

(Ineqarnermut, Sanaartornermut Attaveqaqatigiinnermullu Naalakkersuisoq) 

 

Imm. 76, 74, 75-lu imminnut attuumassuteqarmata ataatsimortillugit Inuit Ataqatigiinniit ima 

oqaaseqarfigissuagut. 

 

Issittup nunattalu imartaani imaatigut angallannermi inatsisitigut annertuumik sukaterisoqarnissaa  

kissaatigisarsimavarput. Ingamillu maanna umiarsuit takornariartaatit alligaluttuinnartut sineriak 

sinerlugu ukiut tamaasa  takkuttalersut amerligaluttuinnarnerisa nalaani imaatigut angallannermi 

isumannaallisaaneq pillugu inatsitigu sukaterinissarput pisariaqarluinnalersinnikuuaat.  

 

Issittup nunattalu imartaani imaatigut angallannermi inatsisitigut sukaterinerit inatsisartuni  

folketinge-milu ilaasortatsinnik qanimut malinnaaffigineqarlutillu suleqataaffigineqarput 

assigiingitsutigut iluarsiissutissanik  piumasaqaateqartoqartarluni.  

 

Issittup imartaani imaatigut angallannerup isumannaattuunissaanut inatsitigut sukaterinissaq 

siunertaralugu suliat annertuut sivisuumik suliarineqarerlutik nunatsinnut kunngip peqqussutaai 

aqqutigalugit atortuulersinneqarnissaat inassutigineqartut Inuit Ataqatigiinnit isumaqatigaagut. 

Qilanaararpullu issittup imartaani imarsiornermik isumannaallisaanerup sukateriffigineqarnissaanik 

piumasaqaatit aqqutigalugit piumasaqarsinnaalernissarput suleqataaffigissallugu. 

 

Taamatut oqaaseqarluta imm. 76,74, 75-sillu aappassaanerneqartinnani ataatsimiisitaliani 

attuumassuteqartuni nalilersorluarneqarnissaat amigaateqarsinnaanersullu misissorluarneqarnissaat 

kissaatigarput. 



 

 

 

 

 
 


